
Вовед 



Меѓународните сметководствени стандарди се објавуваат во службен весник и имаат за цел да 
ги определат целите и дефинираниот процес на Одборот за меѓународни сметководствени 
стандарди (ОМСС) и да го објасни делокругот, овластувањата и временскиот распоред на 
примената на меѓународните стандарди. 

Меѓународниот сметководствен стандард 32 е стандард за финансиски 
инструменти:презентирање.Советот по меѓународни сметководствени стандарди го преработил 
МСС 32 и така преработен бил дел од Проектот на усовршување на МСС 32.Целта на овој 
проект била да се намали сложеноста, исто така да додаде свои насоки и да ги разјасни, да ги 
елиминира внатешните несогласувања, и да вклучи елементи од објаснувањата на Постојниот 
комитет за објаснувања. По преработката на МСС 32 основната цел на Советот била да изврши 
ограничена преработка со цел остварување на дополнителни насоки по изберени прашања како 
на пример оценка за компонентите на еден финансиски инструмент при првото признавање и 
класификацијата на деривативите на базата на сопствените акции на претпријатието, поврзани 
со финанасиските инструменти во еден единствен стандард. 

Цел на МСС 32 

Динамичката природа на меѓународните финансиски пазари резултираше во широка употреба 
на различни инструменти почнувајки од традиционални примарни инструменти, како што се 
обврзници, до различните видови на деривативни инструменти, како што се своповите на 
каматните стапки. Целта на овој стандард е да воспостави принципи за презентирање на 
финансиски инструменти како обврски или главнина и за пребивање на финансиски средства и 
финансиски обврски, а со тоа да го подобри разбирањето на корисниците на финансиските 
извештаи на значењето на билансните и вонбилансните финансиски инструменти за 
финансиската состојба на претпријатието, успешноста во работењето и паричните текови. 

Стандардот пропишува извесни барања за презентирање на билансните финансиски 
инструменти и ги идентификува информациите кои треба да бидат обелоденети во врска со 
билансните (признаени) и вонбилансните (непризнаени) финансисиски инструменти. 
Стандардите за презентирање ја обработуваат класификацијата на финансиските инструменти 
помеѓу обврските и главнината, класификацијата на поврзана камата, дивидентите, загубите и 
добивките, како и околностите во кои што финансиските средства и финансиските обврски 
треба да се пребијат. 

